Тема: “КОШЛАРНЫ  - КАРШЫ АЛЫЙК”

2 нче сыйныфта үткәрелгән дәрес планы.       

Максат:

      1.Укучыларда аңлап уку һәм укылган текстның кыскача 

        эчтәлеген сөйләү күнекмәләре формалаштыру;балаларның

        кошлар турында күзаллавын конкретлаштыру һәм алар 

        турында кайгыртырга өйрәтү;

        2. Укучыларның  бәйләнешле сөйләм телен үстерү,баету;

        3. Табигатькә,әйләнә-тирә мохиткә  мәхәббәт тәрбияләү;

        4. Экологик тәрбия бирү.

Җиһазлау:  урман кошлары,бакча ,парк,басу кошлары,кош      

                      оялары,Кызыл китапка кергән кошлар рәсемнәре,

                      Красная книга Республики Татарстан,кошлар тавышы

                      һәм “Әпипә” бию көе язылган магнитофон язмасы.

Техник чаралар:  IBM PC , OC Windows 2000,мультимедиа    

                 проектор,СД дискеты буенча “TATAR TELLE ZAMAN.”

                 магнитофон.

Тезислар.

Тема: “Кошларны --- каршы алыйк”.

Дәрес тибы: Яңа материалны аңлату.

Укыту методлары: индивидуаль һәм фронталь  әңгәмә,мөстәкыйль  эш,

сәнгатьле уку, тестлар белән эш.

Техник чаралар: IBM  PC, OC  Windows 2000, мультимедиа проектор, СД дискеты буенча “TATAR TELLE ZAMAN”. Электронный учебник из серии

 “Я изучаю татарский язык”,магнитофон.

Максат: укучыларның бәйләнешле сөйләм телен үстерү;

             балаларның кошлар турында күзаллавын  конкретлаштыру,алар ту-

             рында кайгыртырга өйрәтү;

             табигатькә ,әйләнә-тирә мохиткә мәхәббәт,сакчыл караш ,экологик

              тәрбия бирү.

 Дәрес барышы.

I.   Оештыру моменты.

II.  Актуальләштерү.

III. Яңа темага кереш.Кроссворд чишү,”Буталганнар” уены.

IV.Физминутка.

V.Яңа тема. Хикәя өстендә эш.

VI. Компьютер ярдәмендә кошларның файдасы турында мәгълүмат бирү.

VII.Физминутка.

VIII.Тәрбияви әңгәмә. Т Р ның Кызыл китабы. 

IX. Кошлар тавышын тыңлау һәм аерырга өйрәнү.

X. Кошлар турында шигырьләрне сәнгатьле сөйләү.

XI.Нәтиҗә-йомгак. Билгеләр кую.

XII. Өй эше.

Тема: “Кошларны каршы алыйк!”

Максат: укучыларда аңлап уку һәм укылган текст-

               ның кыскача эчтәлеген сөйләү күнекмәләре

              формалаштыру;балаларның кошлар турын-

              да күзаллавын конкретлаштыру һәм алар 

              турында кайгыртырга өйрәтү;

                укучыларның бәйләнешле сөйләм телен үс-

              терү,баету;

              табигатькә ,әйләнә-тирә мохиткә мәхәббәт,

              сакчыл караш тәрбияләү,экологик тәрбия      

             бирү.

 Дәрес тибы: яңа материал өйрәнү.

Дәрес төре:   катнаш.

Укыту методлары:  әңгәмә(индивидуаль һәм  фронталь) , мөстәкыйль эш,сәнгатьле уку,сөйләү,  тестлар белән эш.

Дәрес материалы:  дәреслек,131 нче бит. 

Дәресне җиһазлау: урман кошлары,бакча,парк,басу

            кошлары,кош оялары,Кызыл китапка кергән

           кошлар рәсемнәре,Татарстан Республикасы

           ның КЫЗЫЛ КИТАБЫ,кошлар тавышы һәм

           “Әпипә” бию көе язылган магнитофон язмасы.

Техник чаралар:магнитофон,IBM PC,OC Windows2000,

                  Мультимедиапроектор,СД дискеты буенча

                “TATAR TELLE ZAMAN”,Электронный

                 учебник из серии “Я изучаю татарский   язык”. 

1.Оештыру  моменты.

 Укучылар, бүген безгә кунаклар килде. Ягез кунаклар белән 

         исәнләшик,бер-беребезгә карап елмаеп алдык,утырыштык.

        2.Актуальләштерү.

Өй эше :Әминә Бикчәнтәеваның “Апрель ае” шигырен  4-5 уку-чыдан сәнгатьле укыту.

3.Яңа темага кереш.

а)Укучылар ,”Яз “темасын дәвам  итәрбез.Төгәлрәк  белү өчен 

мин сезгә табышмаклар әйтәм ,ә җавапларын кроссвордка куеп

барырбыз. 

                         Табышмаклар.

1.Сайрамый да,җырламый да

   Тик кычкырып моңлана

   Ул кычкыргач,су керергә

   Вакыт җитә ,соңлама.          (Күке)

1. Аяклары озын булгач,

Йөриләр биеп кенә.

           “Туган җирләрдә күбрәк

Тор-рыйк без”,-- диеп кенә.(Торна)

         3.Мин үзем усал да түгел,

            Тик тоталар читлектә.

            Сезнең кебек сөйләшергә

            Өйрәнермен ничек тә.   (Тутый кош)

          4.Канатлары кашың кебек,

             Оялары балчыктан.

             Чебен-черки тотып кайта:

             Балалары ачыккан.        (Карлыгач)

           5.Җепшек бураны да бар.

              Тәмле боткасы да бар.

              Аның карасы да бар.

              Хәтта аласы да бар.         (Карга)

             6. Җылы яктан кайтуына 

               Өйләр ясап куябыз.

                Хәтта кереп тә карамый 

                Ошамаса оябыз.                  (Сыерчык) 

Укучылар ,баскыч буенча төшсәк ,нинди сүз килеп  чыкты инде?

      (  КОШЛАР)

Әйе,укучылар,язны кошлардан башка күз алдына да китереп булмый.  

__ Сез нинди кошлар беләсез?  (Үзләре белгән кош  исемнәрен  санату)

__Кошларны без нинди төркемнәргә бүләбез? (Күчмә кошлар

һәм  /утрак /кышлаучы кошлар) .

б) “Буталганнар”уены.(Кошларны  КҮЧМӘ һәм КЫШЛАУЧЫ 

кошларга аерып җәйге,кышкы агачларга кундыру.  Уен барышында магнитофон тасмасында әкрен генә кошлар тавышы уйнатыла).

Бу кошларның кайсысы иң беренчеләрдән булып язны китерә?

(Кара каргалар ,сыерчыклар)

---Аларны без ничек каршы алабыз?

Молодцы! Биремне үтәдек.Ә хәзер,ял итеп алыйк.

  4.Физминутка.     Яз килде.      Ә. Ерикәй шигыре

               Киң итеп җәеп колач,

               Килде яз,килде яз.

               Елмаеп тора кояш,

       Көн аяз,көн аяз.      

Кыш буе яткан карлар 

Эределәр,эределәр.

Сыерчыклар,тургайлар

Килделәр,килделәр. 

  5. Яңа тема.Хикәя өстендә эш.

Без бүген “Кошларны каршы алыйк!” дип исемләнгән хикәя укырбыз.

       а)Сүзлек өстендә эш.Тактага язып кую.

    иген  корткычлары---  бөртекле ашлыкларны юкка чыгаручы,

зыян салучы бөҗәкләр.  

       б) Хикәяне укытучы укый.

       в)Укучылар эчтән укый.

 ---  Хикәядә нәрсә турында сүз бара?Нинди кош исемнәре укыдыгыз?(Кара карга ,тургай ,сыерчык,карлыгач,чыпчык,песнәк.)

       г) Укучыларны сәнгатьле укыту.

       д) Дәреслектән файдаланып сорауларга җавап бирү:

           1)Кайсы кошларны яз хәбәрчеләре дибез?

           2)Ә ни өчен кошларны без дусларыбыз дибез?

 Тактага плакат элү:”Кошлар ---безнең дусларыбыз”.

 6.Физминутка.(“Әпипә” көенә бию.)

  7.Компьютер ярдәмендә кошларның файдасы турында мәгълүмат 

бирү.

 Кошларның файдасы бик зур.Мәсәлән,тукранны гына алыйк.

    а)Тукран ---урман докторы диләр.Ул бер көнгә 300дән алып 600данәгә  кадәр бөҗәкне юк итә.

    б)Күке эре күбәләк кортларын,хәтта башка кошлар чүпләми торган“йонлыларын” да курыкмыйча ашый.Ул сәгатенә 100  бөҗәкне юкка чыгара.

    в)Бер сыерчык гаиләсе  бер көндә 2000 зарарлы бөҗәкне ашап ,

җәй буена 1 миллион корткычны юк итә.

    г)Ябалак елына 1 000 кимерүчене юк итә.1тычкан елына 1кг бөртек ашый  дип исәпләсәк,1ябалак елына 1тонна икмәкне саклап 

кала дигән сүз .

д)Сандугач май башларында очып кайта . Бик матур сайраучы 

кош  июнь уртасына кадәр сайрый,ә аннан соң балаларын үстерү

белән мәшгуль була.

 Бу кошларның  русча язылышына да игътибар ителә.

8. Татарстан Республикасының  Кызыл китабына кергән кошларны

әйтеп,күрсәтеп үтү.Оештырылган күргәзмәгә игътибар итү.

Табигатьне саклауга юнәлтелгән  тәрбияви әңгәмә.Экологик тәрбия

9.Магнитофон тасмасыннан кошлар тавышын тыңлау һәм аерырга өйрәнү. (Сандугач,тукран,күке һ.б.) 

10. Кошлар турында укучылар үзләре белгән шигырьләрне сәнгатьле уку.

11.Йомгаклау. 
Кошлар ни өчен кирәк? 

12.Өй эше.

       1.Хикәяне сәнгатьле укырга.

       2.Тестлар өләшенә.Кошлар турындагы сорауларга дөрес җавапларны билгеләп килергә. 

                     Тест.
        1.Кайсы кош кышлаучы (утрак) кош ?

         а) сыерчык               б)торна

         в) тукран                г)сандугач

       2. Кайсы кош күчмә кош?

         а)көртлек                 б)карлыгач

          в)ала карга                    г)чыпчык

         3. Кайсы кош кыш көне бала чыгара?

         а) саескан                б) чукыр

         в)тукран                г) көртлек

2. Кайсы кош кышлау өчен безнең якка кайта ?

а) карлыгач               б) карабүрек

в) чыпчык                 г) песнәк

3. Кайсы кош кызыл төсне  яратмый?

а) тутый кош            б)   каз

в)  песнәк                     г)күркә      

                     Саба районы Олы Арташ төп мәктәбе
       Тема: “Кошларны каршы алыйк”
                     (2 сыйныфлар өчен дэрес планы)

                                                 Эшләде: Валиева Энҗе Мәхмүтовна

                                             2010
